1.ՀԻՄՆԱՎՈՐՈՒՄ
«ՄԱՆՈՒԿՆԵՐԻՆ ԵՎ ՎԱՂ ՏԱՐԻՔԻ ԵՐԵԽԱՆԵՐԻՆ ԿՐԾՔՈՎ ԿԵՐԱԿՐՈՒՄԸ ԽՐԱԽՈՒՍԵԼՈՒ ԱԶԳԱՅԻՆ ԾՐԱԳՐՈՎ ՆԱԽԱՏԵՍՎԱԾ ՄԱՆԿԱԿԱՆ ՍՆՈՒՑՄԱՆ, ՄԱՆԿԱԿԱՆ ՍՆՆԴԻ ԵՎ ՀԱՐԱԿԻՑ ԱՊՐԱՆՔՆԵՐԻ ՄԱՍԻՆ ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ՆՅՈՒԹԵՐԻ ՀԱՄԱՁԱՅՆԵՑՄԱՆ ԵՎ  ԼԻԱԶՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի վերաբերյալ
	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Սույն փաստաթուղթը բխում է «Երեխաներին կրծքով կերակրման խրախուսման և մանկական սննդի շրջանառության մասին» ՀՀ օրենքի (այսուհետ, Օրենք) 20-րդ հոդվածի 4-րդ մասի դրույթներից և մշակվել է ի կատարումն ՀՀ  վարչապետի   2015 թ. փետրվարի 17-ի N107-Ա որոշման հավելվածի 2-րդ կետի:  

«Երեխայի իրավունքների մասին» ՄԱԿ-ի կոնվենցիան և դրա հիման վրա ընդունված Երեխայի իրավունքների մասին ՀՀ օրենքը, սահմանում է երեխայի իրավունքները, պետության և նրա համապատասխան մարմինների, ձեռնարկությունների, հիմնարկների, կազմակերպությունների և քաղաքացիների պարտավորությունները՝ երեխայի իրավունքների պաշտպանության գործում: Կոնվենցիայում նշվում է, որ պետությունները պարտավոր են «բնակչության բոլոր շերտերին, այդ թվում նաև ծնողներին ապահովել երեխայի առողջ սնուցման և կրծքով սնուցման վերաբերյալ տեղեկատվությամբ, ինչպես նաև այդ տեղեկատվության հասանելիությամբ»: Այս դրույթների հիման վրա որոշ պետություններ մշակում և տարածում են վաղ տարիքի երեխաների սնուցման տեղեկատվությունը, այլ երկրներ միայն սահմանում են նշյալ տեղեկատվության վերաբերյալ պահանջները և իրականացնում են հսկողություն դրանց կատարման վերաբերյալ:

Հաճախ մանկական կաթնախառնուրդ արտադրող և բաշխող կազմակերպությունները մշակում և տարածում են տեղեկատվություն այդ արտադրանքի վերաբերյալ և բնակչության համար, և բուժաշխատողների համար: Քանի որ գովազդի և տեղեկատվության միջև հստակ սահմանները բացակայում են, այն դյուրին կերպով օգտագործվում է արտադրող և բաշխող կազմակերպությունների կողմից  իրենց արտադրանքի սպառման ավելացման համար՝ ներկայացվելով որպես տեղեկատվություն դրանց օգտագործման վերաբերյալ: Որոշ կազմակերպությունների կողմից տրամադրվող տեղեկատվությունը ընդգրկում է նաև երեխայի խնամքի այլ հարցեր և, լինելով պատկերավոր, գրավում է մայրերին և հանդիսանում երեխայի խնամքի նրանց ուղեցույցը: Այդ է պատճառը, որ ցանկացած տեղեկատվություն, որը նախատեսված է բնակչության համար, անհրաժեշտ է մանրամասնորեն քննել և բացառել գովազդի կամ կաթնախառնուրդների օգտագործման խրախուսման առկայությունը:
 Համաձայն «Երեխաներին կրծքով սնուցման և մանկական սննդի շրջանառության մասին» Հայաստանի Հանրապետության օրենքի (այսուհետ՝ Օրենք) 20-րդ հոդվածի՝  մանուկների և վաղ տարիքի երեխաների սնուցման վերաբերյալ գրավոր, ձայնային կամ տեսողական տեղեկատվական եւ ուսուցողական նյութերը պետք է հրապարակվեն լիազոր մարմնի հետ նախապես համաձայնեցնելուց հետո: 

	2.
	Առաջարկվող կարգավորման բնույթը

	
	Սույն կարգը սահմանելու է այն մեխանիզմները, որոնց միջոցով իրականացվելու են տեղեկատվական նյութերի համաձայնեցումը մինչև դրանց հրապարակվելը, ինչպես նաև այն չափանիշները, համաձայն որոնց կգնահատվեն տեղեկատվական նյութերը:

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության առողջապահության նախարարության աշխատակազմի մասնագետների, «Վստահություն» ՀԿ-ի կողմից:

	4.
	Ակնկալվող արդյունքը

	
	Սույն իրավական ակտի ընդունմամբ կապահովվի հղիներին, կերակրող մայրերին, վաղ հասակի երեխաների խնամք իրականացնողներին և բուժաշխատողներին ճշգրիտ, արդիական և առևտրային ճնշումներից զերծ տեղեկատվության տրամադրումը: Կրծքով սնուցումը խրախուսող ուսուցողական և տեղեկատվական նյութերի տարածման միջոցով կխրախուսվի երեխաներին կրծքով սնուցման կազմակերպման պատշաճ գործելակերպը, ինչը կնպաստի նրանց առողջ աճի և զարգացման ապահովմանը, հիվանդացության և մահացության կրճատմանը:  


ՏԵՂԵԿԱՆՔ
Իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
«Մանուկներին և վաղ տարիքի երեխաներին կրծքով կերա​կ​րու​​​մը խրախուսելու ազգային ծրագրով նախատեսված ման​կա​կան սնուցման, մանկական սննդի և հարակից ապրանք​նե​րի մասին տեղեկա​տվական և ուսու​ցողական նյութերի համա​ձայնեցման և լիազորման կար​գը սահմանելու մասին» Հայաստանի Հանրապետության կառավարության որոշման ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք

«Մանուկներին և վաղ տարիքի երեխաներին կրծքով կերա​կ​րու​​​մը խրախուսելու ազգային ծրագրով նախատեսված ման​կա​կան սնուցման, մանկական սննդի և հարակից ապրանք​նե​րի մասին տեղեկա​տվական և ուսու​ցողական նյութերի համա​ձայնեցման և լիազորման կար​գը սահմանելու մասին»   Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդուման անհրաժեշտության մասին 
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Սույն որոշման նախագծի ընդունումից հետո այլ իրավական ակտերում փոփոխություններ և/կամ լրացման անհրաժեշտություն չկա

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:




Տ Ե Ղ Ե Կ Ա Ն Ք

 «Մանուկներին և վաղ տարիքի երեխաներին կրծքով կերա​կ​րու​​​մը խրախուսելու ազգային ծրագրով նախատեսված ման​կա​կան սնուցման, մանկական սննդի և հարակից ապրանք​նե​րի մասին տեղեկա​տվական և ուսու​ցողական նյութերի համա​ձայնեցման և լիազորման կար​գը սահմանելու մասին»   Հայաստանի Հանրապետության կառավարության որոշման նախագծի մասին

	1
	Հասարակությանը նախագծի վերաբերյալ իրազեկումը

	
	«Մանուկներին և վաղ տարիքի երեխաներին կրծքով կերա​կ​րու​​​մը խրախուսելու ազգային ծրագրով նախատեսված ման​կա​կան սնուցման, մանկական սննդի և հարակից ապրանք​նե​րի մասին տեղեկա​տվական և ուսու​ցողական նյութերի համա​ձայնեցման և լիազորման կար​գը սահմանելու մասին» Հայաստանի Հանրապետության կառավարության որոշման նախագիծը տեղադրվել է ՀՀ առողջապահության նախարարության  www.moh.am ինտերնետային կայքում` 2015 թվականի նոյեմբերի 1-ին :


